I  NESTRIS  PINSÎRS

MI  SOI  SINTUDE  UMILIADE  E  AVILIDE  il prin dì che o soi vignude in cheste scuele; sul imprin  al  lave  dut  ben ma dopo…

MI  SOI  SINTUDE  RABIOSE  cuant che Martina no zuiave cun me ; e stave simpri in file cun chei altris e no cun me. Dentri di me o sintivi e o pensavi che jê e fos rabiade cun me par alc o parcè che o vevi fat alc di mâl.  A la fin no savevi  par cuale reson ma o fai la pâs.
MI  SOI  SINTUDE  DELUDUDE  cuant che une amie mi à dit che no jere plui mê amie.

MI SOI SINTUDE  UMILIADE cuant che un gno amì  mi à cjolte in zîr pal gno vistît di Carnevâl. Mi à dit che il gno vistît di paiaç no mi stave ben e che o someavi une stupide. O soi restade une vore mâl.

MI  SOI  SINTÛT  RABIÔS in chê volte che mê  sûr e je vignude a butâmi ducj i zûcs par tiere intant che o jeri cuntun gno amì . Dopo e je scjampade e jo o soi lât inte sô cjamare e o ai butâts jù ducj i  siei pipinots.
MI  SOI  SINTUDE  UMILIADE  cuant che Martina mi à cjolte in zîr parcè che o vevi la bici plui piçule de sô. O soi stade umiliade e tradide de mê miôr amie. O volevi distruzi  la sô bici ma par educazion no lu ai fat.

MI SOI SINTÛT  RABIÔS  propit  îr  cuant che o vevi di  fâ i compits. Mi soi fat cjapâ de rabie e  o soi lât un minût intal jet. O volevi sbregâ il cuader e no vê plui a ce fâ cun lui e cui compits.

MI SOI  SINTÛT  IN  DISASI la ultime volte che o soi  inçopedât sul marcjepît de scuele e un frut di seconde mi à ridût daûr. Alore jo o soi deventât dut ros.  Mi faseve  avonde  mâl il zenoli.

MI SOI SINTÛT RABIÔS cuant che gno cusin al da la colpe a mi cuant che invezit e je sô.
MI  SOI  SINTUDE  DELUDUDE cuant che o ai cjapât un 5 parcè che no savevi il significât di une peraule. O jere tant avilide e mi preocupavi parcè che o vevi di fâ firmâ il vôt ai miei gjenitôrs.

